
KICHIK XIZMATLAR FAOLIYATINI 
RASMIYLASHTIRISH ORQALI AHOLI BANDLIGI 
KO‘RSATKICHLARINI OSHIRISH

Xalimbetov Farxad Bagibekovich 
Toshkent davlat iqtisodiyot universiteti, 
ijtimoiy-gumanitar va aniq fanlar kafedrasi katta o‘qituvchisi
fxalimbetov@tsue.uz

Annotatsiya. Mazkur maqolada kichik xizmatlar faoliyatini rasmiylashtirishning aholi bandligiga ta’siri, mavjud muammolar 
hamda ularni bartaraf etish bo‘yicha amaliy takliflar bayon etilgan. Xizmatlar sohasining iqtisodiy rivojlanishdagi o‘rni, 
rasmiylashtirish jarayonining ijtimoiy va moliyaviy afzalliklari tahlil qilingan. Shuningdek, ilg‘or xorijiy tajribalar asosida 
O‘zbekiston sharoitida qo‘llash mumkin bo‘lgan mexanizmlar tavsiya etilgan.

Kalit soʻzlar: kichik xizmatlar, rasmiylashtirish, bandlik, soyali iqtisodiyot, tadbirkorlik, mikrobiznes, xizmatlar sohasi, 
ijtimoiy himoya.
Abstract. This article describes the impact of formalization of small services on employment, existing problems and 
practical proposals for their elimination. The role of the service sector in economic development, the social and financial 
benefits of the formalization process are analyzed. Also, based on advanced foreign experience, mechanisms that can 
be applied in the conditions of Uzbekistan are recommended.

Key words: small services, formalization, employment, shadow economy, entrepreneurship, microbusiness, service 
sector, social protection.
Аннотация. В данной статье описывается влияние формализации малых услуг на занятость, существующие 
проблемы и практические предложения по их устранению. Анализируется роль сектора услуг в экономическом 
развитии, социальные и финансовые выгоды процесса формализации. Также, на основе передового зарубежного 
опыта, предлагаются механизмы, применимые в условиях Узбекистана.

Ключевые слова: малые услуги, формализация, занятость, теневая экономика, предпринимательство, 
микробизнес, сектор услуг, социальная защита.

K I R I S H
Jahon iqtisodiyotining hozirgi rivojlanish bosqichida xizmatlar sohasi milliy iqtisodiyotning yetakchi 

tarmoqlaridan biri sifatida namoyon bo‘lmoqda. Rivojlangan mamlakatlar tajribasi shuni ko‘rsatadiki, xizmatlar 
sohasining yalpi ichki mahsulotdagi ulushi 60–80 foizni tashkil etib, iqtisodiy o‘sish, aholi bandligi va daromadlarini 
oshirishda hal qiluvchi ahamiyatga ega¹. Xizmatlar sohasi iqtisodiyotning boshqa tarmoqlari bilan uzviy bog‘liq 
bo‘lib, ularning samarali faoliyatini ta’minlashda muhim infratuzilmaviy vazifani bajaradi.

O‘zbekiston Respublikasida ham so‘nggi yillarda xizmatlar sohasini rivojlantirishga qaratilgan keng ko‘lamli 
iqtisodiy islohotlar amalga oshirilmoqda. Ayniqsa, kichik biznes va xususiy tadbirkorlikni qo‘llab-quvvatlash 
orqali xizmatlar sohasida aholi bandligini oshirishga alohida e’tibor qaratilmoqda². Bu jarayonlar milliy 
iqtisodiyotni diversifikatsiya qilish, aholi daromadlarini oshirish va hududlarni ijtimoiy-iqtisodiy rivojlantirishga 
xizmat qilmoqda.

Shu bilan birga, xizmatlar sohasining muayyan qismi hanuzgacha “Coyali iqtisodiyot” doirasida faoliyat 
yuritib kelmoqda. Bu esa mehnat munosabatlarining rasmiylashtirilmasligi, soliq va ijtimoiy to‘lovlarning to‘liq 
amalga oshmasligi, shuningdek, davlat byudjeti daromadlarining kamayishi kabi muammolarni yuzaga keltiradi.

 Shu nuqtai nazardan, kichik xizmatlar faoliyatini rasmiylashtirish iqtisodiy samaradorlikni oshirish, aholi 
ijtimoiy himoyasini kuchaytirish va barqaror iqtisodiy o‘sishni ta’minlashning muhim sharti hisoblanadi3. 
Xizmatlar sohasini qonuniy iqtisodiy makonga jalb etish orqali aholining ijtimoiy himoyasi kuchayib, mehnat 
bozorida shaffoflik ta’minlanadi hamda barqaror iqtisodiy o‘sish uchun mustahkam zamin yaratiladi.

M A V Z U G A  O I D  A D A B I Y O T L A R  S H A R H I
Xizmatlar sohasining iqtisodiy rivojlanishdagi o‘rni va soya iqtisodiyoti bilan bog‘liq masalalar xorijiy va 

mahalliy olimlar tomonidan keng o‘rganilgan. Ilmiy tadqiqotlarda xizmatlar sohasi iqtisodiy o‘sishni ta’minlovchi, 
aholi bandligini oshiruvchi hamda daromad manbalarini diversifikatsiya qiluvchi muhim tarmoq sifatida 
baholanadi.

Jahon banki va Xalqaro valyuta jamg‘armasi tahlillarida xizmatlar sohasining yalpi ichki mahsulotdagi 
ulushi ortishi iqtisodiyotning barqaror rivojlanishi bilan uzviy bog‘liq ekani ta’kidlanadi. Ayniqsa, kichik biznesga 
asoslangan xizmatlar faoliyati mehnat bozorida yangi ish o‘rinlari yaratishda hal qiluvchi ahamiyatga ega ekani 
qayd etilgan1.

Soya iqtisodiyoti masalalariga bag‘ishlangan tadqiqotlarda, jumladan, Xalqaro mehnat tashkiloti hisobotlarida 
norasmiy xizmatlar faoliyati mehnat huquqlarining himoya qilinmasligi, ijtimoiy kafolatlarning cheklanishi 
va davlat byudjeti daromadlarining kamayishiga olib kelishi ilmiy jihatdan asoslangan4. Ushbu manbalarda 
norasmiy sektorni qisqartirish uchun ma’muriy bosimdan ko‘ra iqtisodiy rag‘batlantirish mexanizmlari samarali 
ekani ko‘rsatib o‘tilgan.

Mahalliy olimlarning ilmiy ishlarida O‘zbekistonda xizmatlar sohasining rivojlanish tendensiyalari, kichik 
tadbirkorlikni qo‘llab-quvvatlash siyosati hamda soya iqtisodiyotining sabablari keng tahlil qilingan. Ayrim 
tadqiqotlarda soliq yukining tadbirkorlar tomonidan sub’yektiv og‘ir qabul qilinishi, hisob-kitob jarayonlarining 
murakkabligi va huquqiy savodxonlikning pastligi xizmatlar sohasida norasmiy faoliyatning asosiy omillari 
sifatida ko‘rsatilgan5.

Shu bilan birga, adabiyotlar tahlili shuni ko‘rsatadiki, xizmatlar sohasidagi kichik faoliyatni rasmiylashtirish 
kompleks yondashuvni talab qiladi. Ilmiy manbalarda raqamli texnologiyalarni joriy etish, soliq ma’murchiligini 
soddalashtirish va tadbirkorlik muhitini yaxshilash orqali soya iqtisodiyoti ulushini qisqartirish mumkinligi 
ta’kidlangan6. Biroq, O‘zbekiston sharoitida ushbu mexanizmlarning amaliy samaradorligini empirik tahlil 
qilishga ehtiyoj saqlanib qolmoqda.

T A D Q I Q O T  M E T O D O L O G I YA S I 
Ushbu tadqiqotning asosiy maqsadi O‘zbekistonda kichik xizmatlar faoliyatini rasmiylashtirishning iqtisodiy 

va ijtimoiy samaradorligini tahlil qilishdan iborat.
O‘zbekiston Respublikasi Statistika agentligi va Iqtisodiyot va moliya vazirligi ma’lumotlari asosida kichik 

xizmatlar sohasida faoliyat ko‘rsatayotgan sub’yektlar soni, ularning rasmiy va norasmiy bo‘lish darajasi va ish 
bilan ta’minlangan aholi ulushi tahlil qilib boriladi² 3.

Faoliyatni rasmiylashtirishni tartibga soluvchi qonunchilik, patent va yagona soliq to‘lovi tizimlari tahlil 
qilindi. Norasmiy sektor ulushining davlat byudjetga ta’siri, rasmiylashtirish orqali byudjet tushumlari va ijtimoiy 
himoya imkoniyatlari tahlil qilindi3.

T A H L I L  V A   N A T I J A L A R
Tahlil natijalari shuni ko‘rsatadiki:
1. Maishiy xizmatlar, ta’mirlash ishlari, tikish-bichish, parikmaxerlik, kompyuter ta’miri, avtotransport va 

oziq-ovqat yetkazib berish yo‘nalishlarida kichik tadbirkorlikning ulushi katta.
2. Kam sarmoya bilan ish boshlash imkoniyati va aholiga yaqin joylashuvi iqtisodiy faollikni oshirmoqda.
3. Mahalliy iqtisodiyotni faollashtirish muhim ijtimoiy samaraga ega.

Rasmiylashtirishning ijtimoiy va iqtisodiy samaralari:
1.	 Rasmiy ish bilan ta’minlanganlar soni ortib, ishsizlik darajasi pasayadi.
2.	 Soliq tushumlari ortib, davlat byudjeti barqarorligi ta’minlanadi.
3.	 Mehnat munosabatlari huquqiy kafolat oladi, ijtimoiy himoya tizimi faollashadi.
4.	 O‘zbekistonda raqamli texnologiyalar va soddalashtirilgan soliq tizimi orqali rasmiylashtirish tendensiyasi 

kuzatilmoqda.

 Rasmiylashtirilmagan xizmat ko‘rsatuvchi shaxslar iqtisodiyotda “norasmiy” yoki “soyali” segmentni tashkil 
etadi. Bu nafaqat davlat byudjetiga salbiy ta’sir ko‘rsatadi, balki fuqarolarning mehnat huquqlari, pensiya va 
ijtimoiy ta’minotdan bahramand bo‘lish imkoniyatlarini ham cheklaydi.

O‘zbekistonda kichik xizmatlar faoliyatini rasmiylashtirish jarayoni, “Yagona interaktiv davlat xizmatlari 
portali” orqali faoliyatni onlayn ro‘yxatdan o‘tkazish imkoniyati ham yaratildi.

X U L O S A  V A  T A K L I F L A R 
So‘nggi yillarda xizmatlar sohasi ulushi mamlakat YAIMida o‘sishi kuzatilyapti. Mamlakat fuqarolarining 

xizmatlar sohasi orqali ish bilan ta’minlanishi ortmoqda. Bu ko‘rsatkichning yanada oshishi uchun rasmiylashtirish 
jarayonlarini raqamlashtirish, hujjat aylanmasini qisqartirish va ta’lim tizimida xizmatlar bo‘yicha kasbiy 
tayyorgarlikni kuchaytirish talab etiladi.

Kichik xizmatlar faoliyatini rasmiylashtirish nafaqat iqtisodiy o‘sishning, balki ijtimoiy barqarorlikning ham 
muhim omili hisoblanadi. Ushbu jarayon orqali:

-	 aholining rasmiy bandlik darajasi oshadi;
-	 soyali iqtisodiyot qisqaradi;
-	 davlat byudjeti barqarorligi ta’minlanadi;
-	 ijtimoiy himoya tizimi mustahkamlanadi.
Shuning uchun ham davlat, tadbirkorlar va jamoat tashkilotlari o‘rtasidagi hamkorlikni kuchaytirish, aholiga 

qulay va shaffof rasmiylashtirish mexanizmlarini yaratish kelgusidagi muhim vazifalardan biri bo‘lib qoladi.

